                                Физикалық денелер мен заттар.

                               Байқаулар мен тәжірибелер

1. Төменгіде аталған заттар мен денелерден. Шыны, стақан, сия, су тамшысы, гүл, қант, тұз түйірі, алдымен заттардың, соңынан денелердің аттарын жеке көшіріп жазыңдар.

Мына сұрақтарға жауап беріңдер. Су мен су тамшысының, қант пен қант қорапшасының, ағаш пен ағаш қасықтың өзара қандай айырмашылығы бар?

2. Мына сөздерден. Кітап, пышақ, болат, алюминий, ұшақ, балауыз, фарфор, шыны аяқ, қорғасын – физикалық денелерді көрсетіңдер.

3. Дәптер, қағаз, бор, қаламсап, сия, терезе, шыны, бензин, су, мұз, ауа сөздерінен заттарды көрсетіңдер.

4. Төмендегі бұйымдар қандай заттардан тұрады. Тігін инесі, дәптер, жаңбыр тамшысы, шай стақан?

5. Төмендегілердің қайсысы «физикалық дене», қайсысы  «зат» деген ұғымға жатады. Ұшақ, ғарыш кемесі, мыс, қалам, фарфор, қар, автомобиль?

6. Барлығы бір заттан түзілген бірнеше физикалық денелерді атаңдар.

7. Мыналардың. Сызғыш, дәптер, стақан,бұранда шеге, қаламсауыт, қарындаш, қайсысы қандай заттан тұрады?

8. Қандай физикалық денелерді алюминийден істеуге болады? Шыныдан ше? Әрқайсысына 3 мысалдан келтір.

9. Бес бұйымды атап, олардың иқандай заттардан істелінгенін көрсетіңдер. Үлгі. Тәрелке – фарфор, бұрандауыш – болат, футбол добы – резеңке не тері.

10. Мына денелер қандай заттардан істелінген. Қайшы, футбол добының камерасы, күрек, қарындаш, үстел, кітап.

11. Төменгі кестеге аталған сөздердің қайсысы физикалық денеге, қайсысы – құбылысқа жататынын жазыңдар: қорғасын, күннің күркіреуі,    

рельстер, қарлы дауыл, алюминий, таң атуы, үстел, мыс, боран, Ай, спирт, қайшы, сынап, қар жаууы, мұнай, тік ұшақ, қайнау, бұрқасын, мылтық ату, тасқын, өрт, от, найзағай.

Төмендегі сөздердің қайсысы физикалық құбылысты, затты, физикалық денелерді, құралды, физикалық шаманы, физикалық шаманың өлшемін білдіреді: минут, оттек, Ай, таразы, жел, температура?

12. Механикалық, жылу, дыбыс, электрлік, магниттік жарық құбылыстарына мысал келтіріңдер.

13. Үйде және мектептен үйге жеткенге дейінгі байқалған физикалық құбылыстардың мысалдарын келтіріп, оларды дәптерге жазып қойыңдар.

14. Дүниетану сабағында қандай құбылыстармен таныстыңдар? Олардың физикалық құбылыстарға жататынына мысал келтір.

15. Табиғаи аясында қандай бақылаулар жүргіздіңдер? Қандай физикалық құбылыстарды байқадыңдар? Тәжірибе қойып көрдіңдер ме? Қандай? Тәжірибе мен бақылаудың негізігі айырмасы неде?

16. Екі бидонда сүт бар. Біреуінде сүт ашып кетті, 2-не – қаймақ  түсті. Бидондардың қайсысында физикалық құбылыс болды?

17. Берілген құбылыстар арасынан тек физикалық құбылысты жазыңдар. Қардың еруі, суды жылыту, сакбанның шіруі, жаңбырдың жаууы, күміс теңгенің қараюы, гүлдер иісінің жайылуы, ағаштың өсуі, тастың құлауы, найзағайдың жарқылдауы.

18. Төменде терілген құбылыстардың қайсысы механикалық, дыбыс,  жылу, электр, жарыққа жататынын жазыңдар. Доп домалайды, қорғасын балқиды, күннің  салқындауы, күн күркіреуі, қар еріді, жұлдыздар жарқылы, су қайнады, таң атты, жаңғырық, бөрене қалқып жүр, сағат маятнигі тербеледі, бұлттар қалқып барады, нөсер, сағат тықылдайды, көгершін ұшып жүр, электр шамы жанып тұр, жапырақ сусылдайды, найзағай жарқылдайды, ұшақ ұшады, шық жылтырайды.

19. Зеңбіректің атуы қандай негізгі физикалық құбылыстарға жатады?

20. Неге табиғат құбылыстары мен денелер қасиеттерін зерттегенде тек қана бақылау жеткіліксіз?   

                                                                                                                                                                                                    Физика және астрономия табиғат   туралы  ғылымдар

1. Табиғат құбылыстарына мысалдар келтір. Адамның табиғаттағы рөлі қандай? 

2. Физика нені зерттейді

3. Астрономия нені зерттейді?
4. Табиғатты зерттеудің қандай тәсілдері бар?

5. Астрономияда пайдаланылатын ең басты құрал не?

6. Физикалық шамаларға мысалдар келтір

7. Физикалық шамаларды қалай өлшейді?

8. Мына өлшем бірліктерді түрлендір.

Ұзындық                                Уақыт                  

1 м                                           1с                       

1 км= ?  м                                1 сағ=?  с             

1 см= ?    м                               1 мин=? с         

1 мм=?м

Аудан                            Көлем                           

 м2                                           1м3                       
см2 =? м2                      1см3=? м3
мм2=?   м2                    1 литр (л)=? м3 

                                     1 миллилитр(мл)  =? м3    

                                                     А тобы

1. Астрономия пәні нені оқытады?    

2. Космос кеңістігін игеруде өз еліміздің ғарышкерлері туралы қандай мәліметтер білесіңдер?  

3. Бақылау мен эксперименттің айырмашылығы неде?

4. Физикалық денеге мысалдар келтіріңдер.

5. Физикалық заттарға мысалдар келтіріңдер.

6. Физикалық құбылысқа мысал келтіріңдер.

7. Ұзындығы 1,2 м, ал ені 8 см және қалыңдығы 50 мм тікбұрышты білеушенің көлемін анықта.

8. Ауаның температурасы түнде –60С,  ал күндіз +40С. Ауаның температурасы қанша градусқа өзгерген?

9. Сымның қыздыру кезіндегі ұзындығының артуы немен түсіндіріледі?

10. Мына сандарды стандарт түрінде жазыңдар:

 4 800;   296 200 000; 0,525;  0, 000 000 001 6 

11. Өрнектің мәнін тап:  107  

12. Бір жыл 31 556 925,9747 с болса 3 орынды санға дейінгі дәлдіупен стандарт түрінде жазыңдар.

13.  Дененің ұзындығы 0,8 м. Осы ұзындықты дециметр,см, мм, микрометр, км түрінде жаз.

14. Дененің көлемі 2 800 см3, оны литрмен өрнектеңдер.

                    Б тобының    есептері

1. Дененің биіктігін, енін. Қалыңдығын физикалық шамалар деп айтуға бола ма?  Олар қандай бірлікпен өлшенеді ?

2. Сым темірдің диаметрін анықтау үшін оқушы ұзындығы 30 мм сымды қарындаш бойына қатарластырып 30 орам орады. Сым темірдің диаметрі қандай?

3. Электронды микроскопта алынған фотосуретте кейбір зат молекулаларының көрінерлік диаметрі 0,5 мм-ге тең. Егер электронды микроскоп молекуланы 200 000 есе үлкейтсе, онда берілген зат молекуласының нақты диаметрі неге тең болады?

4. Бір астрономиялық өлшем (а. ө) 149 597 868 км. Марс пен Күннің орташа ара қашықтығы 1,52 а.ө. Осы ара қашықтықты 3 орынды санмен км және метр арқылы өрнекте.

5. 0,25 теңіз милясы қанша метрге, қанша сантиметрге тең?

6. 4 кезде қанша см, қанша мм бар?

7.  Бір парсек қанша км?

8. Бір жарық жылы қанша км-ге тең ?

9. Бактериялардың бір түрінің ұзындығы 0,5 мкм-ге тең. Қатар орналастырғанда 1 см ұзындыққа осындай бактериялардың қаншасы сыяр еді? Жауабын стандарт түрде жаз.

10. Торкөзді қағазды пайдаланып, өз алақаныңның ауданын анықта. Толық емес торкөзді жарты торкөз деп алыңдар.

11.  Торкөз сызығы бар қағазға радиусы 4 см шеңбер сызыңдар. a) алынған дөңгелектің ауданын шаршыларды санау тәсілімен есептеп шығарыңдар,  ә) дөңгелектің ауданын формула бойынша  есептеп шығарыңдар;   б) дөңгелектің ауданының формуласы бойынша алынған мәнді дәл мән деп алып, шаршыларды санау тәсілімен алынған нәтиженің абсалют қателігін тап.

12. Майы бар жабық құтының не бөтелкенің ішіндегі ауа көпіршігінің көлемі бөтелке салқындағанда арта ма, әлде кеми ме? 

                                  С тобының есептері

1. Жас бамбуе тәулігіне 86,4 см-ге өседі. Ол секундына қанша өседі?

2. Көлемі 0,002 мм2 бір тамшы май судың бетіне тамып, ауданы 100 см2 болатын жұқа қабат болып жайылды. Осы қабаттың қалыңдығын май молекуласының диаметріне тең деп қабылдап, молекуланың диаметрін анықта.

3. Бір буда жіңішке сым, қарындаш және торкөз дәптер болса, сымның  көлденең қимасының ауданын жуықтап қалай табуға болады?

4. Кішкене шардың орташа көлемін мензурканың көмегімен қалай табуға болады?

5. Егер 6 тәулік бойы тоғандағы мұз тәулігіне бірқалыпты 5 мм қалыңдыққа өсіп отыратын болса, онда осы қалыңдықтың өсуінің уақытқа байланысты графигі қандай болады ? график салар кезде мұздың бастапқы қалыңдығы 1 см-ге тең деп алыңдар.

6. Вакуумде заттарды тозаңдата бүрку жолымен бұйым бетін 0,001 мкм қалыңдықта хроммен қаптауға болады. Хром атомының өлшемін сантиметрдің 100 млн-нан бір үлесіне тең деп алып, қапталған пленкадағы атом қабаттарының санын анықта.

7. Көлемі 1м3 болатын текше жаау үшін, қырлары 1 мм болып келетін кішкене текшелердің қаншасын қалау керек? Егер осы  кішкене текшелерді қатар орналастырсақ ұзындығы қандай болар еді?

8. Егер көлемі 1 мм3 болатын текшенің біреуін қою үшін 1 суақыт кететін болса, онда көлемі 1м3 болатын текше жасау үшін қанша уақыт кетер еді? 

9. Күрделі заттардың молекулаларының өлшемдері 0,005 мкм-ге жетеді. Егер молекулалар аралығының өлшемдері молекулалардың өздерінің өлшемдеріне тең болса, онда1 см ұзындыққа осындай қанша молекулалар сыяды?

10. Судың бір текше см көлеміндегі молекулалар саны 3 цифрынан және одан кейін келетін 22 нөлден тұрады. Қалыпты жағдайда 1 см3 газдағы молекулалар саны бұдан шамамен 1100 есе кем болады. Осы санды 2 мәнді цифрға дейінгі дәлдікпен жазыңдар.

11. 1 м3 беттегі барлық шаршы сантиметрді кесіп алып. Бір-біріне жалғастыра қатар қойсақ, оның ұзындығы қандай болады?

12. Көлемі 0,003 мм3 май тамшылары су бетіне жұқа қабат болып жайылып, 300 см2 ауданды алып тұр. Қабықтың қалыңдығы май молекуласының диаметріне тең деп алып, молекуланың диаметрін анықта. ???    

